
Ilay lalana vita ao Ambodimita Ambohimanarina.

Miala Rajoelina. J- 88

Fitondrana tsy matotra 

sy peta-toko no misy

Ny Valosoa sy fakafakaMaNaraka, FaraFaNgaNa, VaNgaiNdraNo

Tsy hamaly faty ireo nandoro fananana aho, 

hoy ny filoha ravalomanana

T
ontosa ny sabotsy sy omaly alatsinainy ny kon-
gresim-paritry ny antoko TIM tany amin’ny faritra
Fotovinany, tao Manakara, sy Atsimo Atsinanana,

tany Vangaindrano ; tontosa toy izany koa ny fihao-
namben’ny avy amin’ity antoko ity tao Farafangana ny
alahady hariva teo. Fahombiazana amin’ny ankapo-
beny ireo hetsika 3 ireo, feno avokoa ny tao an-trano
nanatanterahana izany, nisy ireo tsy tafiditra nihaino
tany ivelany. Anisan’ny nasongadin’ny filoha Marc Ra-
valomanana, filoha nasionalin’ny antoko TIM nandritra
izany fa : « Kristiana aho, ka tsy hamaly faty ireo nan-
doro avion teto Farafangana, tsy hamaly faty ireo nan-
doro fananana. » Fanontaniana nipetraka tamin’ny
filoha Marc Ravalomanana tao Farafangana izany. Ny
filoha lefitry nasionaly ny TIM ao Fianarantsoa, ny do-
kotera Elysé Zanabahoaka dia nilaza fa : « miangavy
anao zahay eto amin’ny faritany Fianarantsoa Prezidà
hilatsaka hitantana ny firenena, satria faritany tena mi-
jaly izahay eto Fianarantsoa. »
Hafa avao Manakara hoy Pasitera Tsarahame
Edouard, filoha lefitra nasionalin’ny RMDM. Mila ape-
traka any amin’ny Tranobe tokony hisy azy ny filoha
Marc Ravalomanana dia ny fitantanana ny firenena in-
dray . Misy ny ohabolana Malagasy milaza hoe aleo
mifanena amin’ny mpamosavy toy izay mifanena
amin’ny mpandainga. Mbola ratsy lavitra noho ny
ataon’ny mpamosavy ny mpandainga . Koa mivavaka
ho antsika Malagasy aho hoy izy, mba tsy hifanena
amin’ny mpandainga intsony. Tsy hiverina hoitondra ny
Malagasy intsony ny mpandainga. Ny solontenan’ny
tantsaha tao Fitovinany avy any Ikongo dia nanambara
fa : « tamin’ny andronao Président dia voafehinao ny
resaka fambolena . Afa-pahasahiranana izahay tant-
saha tamin’izany. Ataoko mora ny vary hoy ny mpiton-
dra amin’izao nefa tsy hita akory izany . Mijaly izahay
any Ikongo Président fa mba vonjeo, » hoy ny nola-
zainy. Nanamafy izany koa ny depiote teo aloha sady
efa ben’ny tanàna teo aloha tany Ikongo : Lalanirina
Brigitte : « maro ny zavatra vitanao Président. Ani-
san’ny nampisongadina an'Ikongo ny filoha Marc Ra-
valomanana. Izay nangatahina tamin’ny fitondrana
Ravalomanana dia azonay tao Ikongo daholo . Azo
nandehanana tsara ny lalana tamin’ny fitondrana Ra-
valomanana. Miantso anao izahay Président hanavotra
ny firenena indray, » hoy izy. Niarahaba ny filoha Marc
Ravalomanana ny solontenan'ny TIM Distrika Mana-
kara, nandray ny filoha Marc Ravalomanana. Tsy
mbola nisy mpitondra Fanjakana nanala baraka ny Ma-
lagasy raha tsy tamin’ity fitondrana ity. Raha tsy misy
ny fahavitantena ara-tsakafo dia tsy misy raha manjary
eto Madagasikara . Dada no antenainay hanavotra
anay, milatsaha ianao Président fa ianao ihany no ha-
hafaka ny jalinay, » hoy ity filohan’ny DisTIM Manakara
ity. « Manao ny fomba etsy sy eroa hanakorontanana
ambony ambany tsy ahatongavana amin’ny hisian’ny
fifidianana ny sasany . Hatramin’izao mbola mampa-
nantena tsy misy hatrany ny mpitondra . 
Mirotsaha ianao Prezidà

Mila miverina amintsika ny fahefana, mba tsy hivere-
nan’reo mpandainga ireo, » hoy ny depiote Mamy Ra-
benirina . Samia miomana, entano ny rehetra handray
anjara amin’ny fifidianana, hoy ihany ity olomboafidy
avy ao Ambohidratrimo ity. « Tsy vitan'ny andrakan-
drana intsony ny fitondrana ny firenena, » hoy kosa ny
depiote Gerry Randriambolaina voafidy tao Avara-
drano. Ankoatra izany, nihaona tamin'ny solonte-
nan’ireo tanora tao Manakara Be ny filoha Marc
Ravalomanana : ny tanora no Firenena androany, ny
tanora no Madagasikara ankehitriny kanefa tsy afaka
mitondra fampandrosoana izy ireo raha tsy manana
asa sahaza, ny maha olona sy ampy fiofanana, hoy i
Dada nandritra izany. Ny Reg-TIM faritra Atsimo Atsi-
nanana, Andriamatoa Donazy kosa dia nilaza fa :; «
ohatra ny tsy misy Ray amandreny zahay Président
amin'izao fitondrana izao. Tapaka ny jiro, tsy mandry
fahalemana ny tanàna. Miasa ny tanora tamin’ny an-
dronao. Manantena anao zahay Président ary mitodika
amin’ny vahoakan’ny faritra Atsimo Atsinanana
amin'ity, mba hahay hifidy ny olona hapetraka hitan-
tana ny firenena.» « Ao aorianao hatrany zahay Am-
panjaka eto Farafangana Andriamatoa filoha Marc
Ravalomanana, » hoy ny solontenan’ny Ampanjaka tao
amin’ny renivohitry ny faritra Atsimo Atsinanana. Ny so-
lontenan’ny tanora tao Farafangana koa dia nanoritra
fa : « betsaka ny vitanao taty aminay Président raha
tsy hiteny afa-tsy ny lalana fotsiny : 300 km ny vitanao
taty nefa ianao tsy nitokana izany. Ny sasany 20 km
dia efa mi-werawera . Nahazo kit scolaire tamin’ny an-
dronao tsy nisy fanavakavahana. Tsy nataonao amba-
ninjavatra ny lafiny fanabeazana. Ny fambolena tsy
nataonao ambaninjavatra, zany no tena ilain’ny va-
hoaka. Mirotsaha ianao Président hanavotra anay,
vonjeo zahay Président, » hoy izy. Nampahatsiahy
kosa ny sekretera jeneralin’ny TIM Rina Randriamasi-
noro fa : « taom-pifidianana ity taona ity, mila hamafi-
sina ny firaisankina hahazoantsika ny fandresena. Mila
olona isaky ny fokontany sy ny kaominina hahafahant-
sika miaro ny safidintsika, » hoy Rina.

Isambilo

Hatrao anatiny ka hatrany ivelany, maro ireo niatrika 
ny kongresim-paritry ny TIM tany Vangaindrano.

Ambodimita Ambohimanarina

Lalana 100 m no vita niarahana tamin’ny depiote Todisoa

Mitohy hatrany ny asa so-
sialy sy fampandrosoana
ataon’ny depiote voafidy
tamin’ny anaran’ny antoko
TIM,  ao amin’ny Boribori-
tany faha-6, Todisoa An-
driamampandry, na nam-
barany  aza fa tsy mpanao
foto-drafitrasa toy ny la-
lana ny solombavamba-
hoaka, fa manao lalàna.
Lalana mirefy 100m in-
dray, no vita tao Ambodi-
mita Ambohimanarina,
vola am-paosy madiodio
avy amin’ny depiote no
nanaovana azy. Araka ny
fanamarihan’ity olom-boa-
fidy ity : lalana nalama,
feno fotaka, kitoatoana tsy
ahafahana nitaona voka-
tra sy nifamezivezy ary
nampiejera vahoaka no
nisy teo taloha tamin’izany

lalana namboarina izany.
« Tsy misy manana ny
ampy fa sambatra izay mi-

Fitondrana peta-toko no misy eto amintsika
amin’izao fotoana. Noho izany tsy maintsy tokony
hiala Rajoelina afaka 88 andro, na J- 88. Arak’izany
lohateny izany dia fitondrana tsy matotra amin'ny la-
finy maro no manakoako eny rehetra eny tao ana-
tin'izay 4 taona mahery nitantanany ny foirenena
izay raha atao indray mijery. Ny hoe tsy matotra
tian'ireo izay sendra anay avoaka dia ny fotoana ni-
tantanana nefa tsy mba taitra am-boalohany fa aty
amin'ny farany, vao mampandry adrisa ny rehetra,
satria mbola te-hamikitra amin’ny seza hatrany. Tsy
hita mazava ny fahaiza-mitondra ny firenena sy ny
mponina ao aminy, fa dia mbola manilika ny tsy fa-
haiza-manao tamin'ireny toetr'andro ratsy ireny oha-
tra, na ireny fisian’ny areti-mandoza eran-tany sy ny
fifandonana ukrainian sy rosiana ireny. Tao ana-
tin'izay fotoam-pitondrana izay, dia efa in-4 no nitsi-
dika an'i La Frantsa Rajoelina, ka ny voalohany dia
ny 29 mey 2019 izay fisantarana ihany raha ny
akom-baovao voaray, nefa teo dia nahakivy ny maro
sahady noho izy nandeha tsy nanao veloma, tonga
tsy niarahaba, tsy nitondra izay voandalana mety sy
mazava, ary ny faharoa dia ny 27 aogositra 2021,
izay niteraka resabe sahady noho izy tsy mba not-
senaina tamin'ny alalan'ny Tapis mena, ka lasa mat-
satso ihany raha atao in-dray mijery. Ny faha-3 dia
ny 29 aogositra 2022 mbola tao amin'ny lapan' i Ely-
sée hatrany toy ny nataony tamin'ny zoma farany
teo, izay nambaran'ny maro fa mbola fihaonana
adin'ny iray manokana teo aminy sy ny filoha frant-
say hatrany, nifantoka tamin'ny fiaraha-miasa ara-
toe-karena sy ara-diplomatika nefa dia tsy
ara-panjakana na ofisialy mazava raha ny akom-
baovao miparitaka. Tsy matotra hoy hatrany ny feo
voaray satria, efa aty aorian'ny fanisam-bahoaka mi-
kasika ny fotoam-pifidianana indray vao manangana
ny faritra faha-24, izay azo inoana fa hanimba ny li-
sitra mazava efa vitan'ny Ceni izany, lasa miovaova
ny manerana ireo fokontany sy kaominina ary dis-
trika ao amin'ireo 23 hita mazava. Peta-toko tokoa
satria toa izay ambarany amin'ny kabary tsy voahe-
vitra, dia heveriny fa mampandroso ny firenena avo-
koa. Raha fintinina dia vonjy tavanandro sy fomba
enti-mamikitra seza hatrany no misy sy atao, sady
fampielezan-kevitra diso fipetraka sahady, raha ny
akom-baovao voaray, fa tsy misy mba ho tombont-
soa mazava, ary tsy mahalala izay politikan'ny kibo
tokony hatao ihany koa izao fitondrana Rajoelina
izao.

Beharo

fanampy. Manentana ny
mponina mba hikolokolo
sy hanaja ny fotodra-

fitr’asa vita, » hoy ny de-
piote Todisoa.

Stefa
Hetsika sosialy nataon’ny TIM Vavatenina, ho an’ireo 

may trano tany an-toerana.

TIM Vavatenina

Nanampy ireo may trano tany
Tanamarina

Nitondra ny voatsirambin’ny tanany, nanampy ireo
mponina may trano tany Tanamarina ny antoko TIM,
any amin’ny distrilkan’i Vavatenina faritra Analanjirofo.
aisehoany haintrano ny herinandro teo tao Ambalakon-
dro Kaominina Tanamarina , Distrikan’i Vavatenina .
Manoloana izany dia nanolotra izay voatsirambin’ny ta-
nany : kojakoja an-dakozia samihafa ny ekipan'ny TIM
Vavatenina notarihin' Andriamatoa FLAVIEN. Fa-
naon’ny avy amin’ity antoko ihany koa ny manatante-
raka asa sosialy toy izany.

Stefa


